O TURISMO EN CIFRAS


Turismo

Ven de celebrarse o Día Mundial do Turismo, no que se quixo incidir na importancia do turismo como instrumento equilibrador de desigualdades, basándose na súa capacidade de erradicar a pobreza e de fomentar o entendimento entre as nacións.

Estamos, por fin, dotando á actividade turística da importancia que realmente ten e, a pesar do enfriamento da economía, hai que resaltar que a Organización Mundial do Turismo mantén as previsión de crecemento dun catro por centro anual de promedio ata o ano 2020 neste sector. 

A escala mundial, en 2001, despois dos atentados do 11-S, o turismo tan só sufriu un pequeno retroceso, xa que o descenso do número de chegadas de turistas no mundo quedouse nun –0,6%, é dicir, un retroceso de 4 millóns de turistas con respecto ó ano 2000.

Para moitos países, o turismo é unha fonte mui importante de divisas e emprego. Os ingresos mundiais ascenderon a 462.000 millóns de dólares en 2001, o que implica 1.400 millóns de euros ó día.

Teño que sinalar un importanto dato: a metade dos ingresos por turismo do mundo proveñen de Europa. Na actualidade, case 9 millóns de persoas traballan no sector do turismo en Europa. A industria turística está ampliamente representada na Unión: 2 millóns de empresas de turismo, fundamentalmente PYME, aseguran o 5,5% do producto interior bruto da Unión e un 30% do comercio exterior de servicios.

Segundo a Unión Europea nos próximos vinte anos triplicarase o turismo en Europa, xa que é neste momento o espacio que xenera e recibe o maior número de turistas a nivel mundial. A Comisión Europea prevé que o sector turístico creará ata o ano 2010 entre 2,2 millóns e 3,3 millóns novos postos de traballo.

Durante o pasado mes de novembro, por exemplo, o Reino Unido foi o primeiro mercado en importancia, co 28,4% dos turistas do mes (811.000), o que supón un crecemento un crecemento do 15,2% con respecto ó mes de novembro do ano 2002. O magnífico comportamento deste mercado benficiou principalmente a Andalucía, Cataluña e a Comunidade Valencia.

En Galicia, a realidade amósanos que o turismo converteuse nunha actividade economica e social capaz de solventar e ser alternativa ós procesos que vivimos de declive industria. Existe xa conciencia de que o turismo é un factor corrector de desigualdades e unha alternativa a determinadas actividades productivas.

Como se sabe, o turismo representa máis do 10% do PIB de Galicia e se presenta como un importantísimo xenerador de emprego, cun incremento do 7% do emprego. Soamente no subsector de bares, discotecas e salas de festas se empregan en Galicia máis de 42.000 persoas, das que o 58% son autónomos e o resto traballadores por conta allea.

Os datos relativos a Vigo son moi significativos neste sentido. Vigo conta con máis de 800 restaurantes e  case 2.300 cafeterías e bares. Asimesmo, destaca como a cidade coa maior infraestructura hoteleira de Galicia, xa que está á cabeza de forma moi destacada sobre calquera outra cidade con 4.817 prazas hoteleiras.

A provincia de Pontevedra destaca como dixemos pola súa crecente acaparación do mercado galego, convertíndose actualmente na área con maior presencia hoteleira en tódalas categorías. De feito, os datos de ocupación dos meses de xullo e agosto, sitúan de novo á provincia de Pontevedra por diante, cunha media do 75,9% e 97%, respectivamente. O crecemento do número de turistas que recibe cada provincia se foi incrementando na última década, sendo a provincia de Pontevedra a que maior número de turistas recibiu no conxunto do período.

Outro dato importante a ter en conta, neste sentido, é o de que moitos residentes veranean e viaxan turísticamente polo interior de Galicia, contribuindo ó desenvolvemento dos sectores vencellados ó turismo e impulsando o consumo no noso territorio.

O impacto sobre o emprego no sector da construcción é notorio se temos en conta que os datos estimados para o conxunto de España son que a construcción residencial supón aproximadamente 2/3 do emprego total da construcción. Dado que en Galicia o emprego deste sector se situou nos últimos anos en case 100.000 empregos, a aplicación da devandita proporción implicaría máis de 60.000 empregos debidos á actividade residencial, das que a metade se deberían a segundas residencias, hoteis, e outros aloxamentos con utilidade turística.

En canto ó sector hoteleiro e hostaleiro, é necesario destacar a importante oferta que posúe a cidade de Vigo. Como diciamos, Vigo conta con 4.600 prazas hoteleiras, distribuidas en hoteis de 4, 3 e 2 estrelas, así como hostais e prazas de campings. Este sector mantén máis de 2.400 empregos. Conta, ademáis, como se dicía, de 805 restaurantes, cunha media de 4 traballadores por establecemento; 317 cafeterías, que empregan a máis de 900 persoas e 2.101 bares, que manteñen 4.200 empregos fixos.

Podemos dicir que o sector turístico, cos seus subsectores, se convertiu no terceiro sector económico da cidade, por detrás de Citroën e a construcción.

É obxetivo prioritario da Concellería que dirixo é o de incidir na desestacionalización da demanda turística. Vigo ten que ser un referente turístico e comercial durante todo o ano e temos que trasladar a imaxe de que somos un destino competitivo cunha boa oferta cultural, de ocio, de compras...

Quero ademais, deixar clara a interrelación que existe entre o turismo e outras áreas de xestión tanto municipal coma supramunicipal, que condicionan sen dúbida o futuro desenvolvemento do sector. A dotación de zonas verdes, infraestructuras de ocio e de cultura, o mantemento dos recursos naturais, a estructura comercial, fixarán en grande medida a competitividade turística do noso municipio, xa que unha oferta de establecementos comerciais, de ocio ou esencialmente turística cualificada debe ser previamente planificada e consensuada por todos os sectores impliados no feito turístico.

O producto turístico como articulación de bens públicos e privados exprésase realmente no nivel municipal.

Por este motivo, defendemos unha política de diversificación dos productos turísticos para paliar a efectiva estacionalidade da demanda. Creo sinceiramente que Vigo conta con atractivos suficientes como para poder comercializar moi distintos productos turísticos que non teñen que estar necesariamente vencellados ó sol e ás praias.

Temos un calendario de eventos que se está a consolidar e a destacar no panorama nacional e internacional. Eventos como a Copa do Mundo de Hípica, o Salón Náutico Internacional, a World Fishing, Conxemar e outros, deben ser o referente do que temos que facer neste eido. O turismo de congresos, incentivos e reunións é básico para que Vigo poida ter unha media de ocupación hoteleira anual por enriba dos índices que actualmente se nos presentan.

O obxectivo prioritaria na Concellería que dirixo é neste momento a creación do Convention Bureau, é dicir, un ente que se dedique específicamente a facilitar a organización de congresos e que permita desenvolver na cidade unha programación estable, cun aproveitamento dos recursos racionalizado.

Temos avanzado neste sentido e xa contamos coa colaboración de entidades e outras institucións públicas, que comprometeron o seu apoio con este proxecto, que pretendemos estea comezando a súa andadura no primeiro semestre do ano que ven.

Vigo, 8 de outubro de 2003.

